
UMUMTA’LIM MAKTABLARIDA 
MUSIQA MADANIYATI 

DARSLARIDA RAQAMLI 
TEXNOLOGIYALARDAN 

FOYDALANISH MUAMMOLARI 
VA YECHIMLARI

O‘rishboyeva Xumora O‘rol qizi
Samarqand davlat pedagogika instituti

“Musiqa ta’limi va san’at” mutaxassisligi magistranti

Annotatsiya: Bugungi kunda ta’limda zamonaviy usullar va texnologiyalardan foydalanish muhim ahamiyat kasb 
etmoqda. Ayniqsa, musiqa darslarida ilg‘or raqamli texnologiyalarni qo‘llash orqali o‘quvchilarning qiziqishini oshirish, 
ularni yanada faol va ijodkor qilish mumkin. Musiqa fani o‘quvchilarning estetik didi, tasavvur qilish, eshitish va ijod qilish 
qobiliyatini rivojlantiradi. Shuning uchun bu darslarda o‘quvchilarning faolligini oshirishga alohida e’tibor qaratish lozim.

Kalit so‘zlar: texnologiya, raqamli texnologiya, musiqa madaniyati, an’anaviy usullar, interfaol platformalar, multimedia 
vositalari, integratsiya, darsni loyihalash.
Abstract: Today, the use of modern methods and technologies in education is of great importance. Especially in music 
classes, the application of advanced digital technologies can increase students’ interest and make them more active 
and creative. The subject of music develops students’ aesthetic taste, imagination, listening skills, and creative abilities. 
Therefore, special attention should be paid to increasing students’ engagement during these lessons.

Key words: technology, digital technology, music culture, traditional methods, interactive platforms, multimedia tools, 
integration, lesson planning.
Аннотация: В настоящее время использование современных методов и технологий в образовании приобретает 
большое значение. В частности, применение передовых цифровых технологий на уроках музыки способствует 
повышению интереса учащихся, делает их более активными и творческими. Предмет музыки развивает эсте-
тический вкус, воображение, слуховые и творческие способности учащихся. Поэтому на этих занятиях следует 
уделять особое внимание повышению активности учащихся.

Ключевые слова: технология, цифровые технологии, музыкальная культура, традиционные методы, интерак-
тивные платформы, мультимедийные средства, интеграция, планирование урока.

KIRISH
Hozirgi raqamli taraqqiyot davrida ta’lim jarayonini zamonaviy texnologiyalar bilan boyitish, xususan, 

umumta’lim maktablari musiqa madaniyati darslarini yangi pedagogik va raqamli vositalar asosida tashkil 
etish muhim vazifalardan biriga aylanmoqda. Musiqa darslari nafaqat estetik tarbiyani shakllantiradi, balki 
o‘quvchilarning musiqiy idrokini, ijodiy fikrlashini, mustaqil o‘rganishni rivojlantirishda hamda jamoada ishlash 
ko‘nikmalarini shakllantirishda ham alohida ahamiyat kasb etadi.

So‘nggi yillarda raqamli texnologiyalarning jadal rivojlanishi musiqa ta’limini ham metodik jihatdan o‘zgar-
tirib bormoqda. Shu sababli dars mazmunini raqamli platformalar, interaktiv ilovalar, multimedia resurslari 
bilan uyg‘unlashtirish ta’lim samaradorligini oshirishda muhim omil bo‘lib xizmat qiladi. Insoniyat sivilizatsiyasi 
tarixida ham musiqa ta’limi doimo jamiyat ma’naviyatini shakllantiruvchi strategik omil bo‘lib kelgan. Xususan, 
buyuk mutafakkir Platon ta’kidlaganidek: “Musiqa tarbiyasi davlat uchun eng muhim quroldir va uni o‘rgatish 
usullari doimo takomillashtirib borilishi shart”. Ushbu fikrlar bugungi raqamli texnologiyalar rivojlangan davrda 
ham o‘z dolzarbligini yo‘qotgani yo‘q. Agar antik davrda musiqa tarbiyasi usullarini takomillashtirish deganda 
pedagogik yondashuvlar tushunilgan bo‘lsa, bugungi kunda bu jarayon ta’limga raqamli texnologiyalarni inte-
gratsiya qilishni taqozo etmoqda [6].



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

508

2026-yil, avgust, 8(1)-son

Bugungi kunda O‘zbekistonda ta’lim sohasida olib borilayotgan keng ko‘lamli islohotlar o‘quvchilarning 
raqamli texnologiyalar bo‘yicha bilim, ko‘nikma va malakalarini rivojlantirish, ularni ijodkor, tashabbuskor va 
zamon talablari asosida fikrlaydigan shaxs sifatida tarbiyalashga qaratilgan. Raqamli texnologiyalardan foyda-
lanish samaradorligi masalasi oddiy “texnika qo‘llash” darajasidan yuqoriga ko‘tarilib, ularning pedagogik 
maqsadga muvofiqligi, ta’lim natijalariga ta’siri, metodik asoslari, o‘qituvchi kompetensiyalari bilan uyg‘unligi 
kabi murakkab omillar bilan belgilanayotgan ilmiy muammo sifatida namoyon bo‘lmoqda.

Bunday islohotlarni amalga oshirish uchun kadrlar tayyorlash masalasiga ham alohida e’tibor qaratildi. 
Xususan, O‘zbekiston Respublikasi Prezidentining 2020-yil 6-oktabrdagi PQ–4851-son1 qaroriga asosan, 
“Axborot texnologiyalari sohasida ta’lim tizimini yanada takomillashtirish, ilmiy tadqiqotlarni rivojlantirish va 
ularni IT-industriya bilan integratsiya qilish chora-tadbirlari to‘g‘risida” “Raqamli O‘zbekiston - 2030” strategi-
yasi [1] doirasida ta’lim muassasalarini zamonaviy axborot resurslari bilan ta’minlash ustuvor vazifa etib belgi-
landi. Bu esa musiqa o‘qituvchilari zimmasiga dars jarayonini raqamli texnologiyalar yordamida loyihalash va 
interaktiv ta’lim muhitini yaratish mas’uliyatini yuklaydi. Bu esa bo‘lajak musiqa o‘qituvchilarini tayyorlash jara
yonida ham raqamli texnologiyalardan samarali foydalanish ko‘nikmalarini shakllantirish muhim ahamiyatga 
ega ekanligini ko‘rsatadi.

Musiqa madaniyati darslarida raqamli texnologiyalardan foydalanish ushbu maqsadlarning amalga 
oshishida muhim o‘rin tutadi. Interaktiv doskalar, virtual musiqiy dasturlar, audio-video kontentlar, mobil ilovalar 
va musiqiy o‘yinlar orqali o‘quvchilar musiqani chuqurroq anglaydi, dars jarayoni esa yanada jonli, qiziqarli va 
samarali tus oladi. Musiqa madaniyati darslari boshqa darslar kabi raqamli texnologiyalarni keng qo‘llashni 
talab etadi, chunki musiqa darslari ham amaliy, ham nazariy jarayon bilan bevosita bog‘liq.

MAVZUGA OID ADABIYOTLAR SHARHI
Shu o‘rinda texnologiya so‘ziga ta’rif berib o‘tamiz. “Texnologiya” tushunchasi texnikaviy taraqqiyot bilan 

bog‘liq holda fanga o‘tgan asrning 70-yillarida kirib keldi va yunoncha ikki so‘zdan: technos - san’at, hunar va 
logos - fan, ta’limot so‘zlaridan tashkil topib, hunar fani ma’nosini anglatadi [2; 15-bet].

Texnologiya - ishlov berish, holatni o‘zgartirish san’ati, mahorati, malakasi va metodlari yig‘indisi (V. M. 
Shepel).

Ta’lim yoki o‘qitish texnologiyasi - ta’lim modellarini optimallashtirish maqsadida inson va texnika resurslari 
hamda ularning o‘zaro ta’sirini inobatga olgan holda butun o‘qitish va bilimlarni o‘zlashtirish jarayonining nati-
jadorligiga erishish, qo‘llash, tasarruf etish tizimidir [2; 15-bet].

Raqamli texnologiyalar - vaqtni tejash, murakkab jarayonlarni (musiqada tovush to‘lqinlari yoki asar tuzil-
ishi) virtual ko‘rinishda tasvirlash va o‘quvchilarning ijodiy qobiliyatlarini ochib berishga xizmat qiluvchi elektron 
qurollar va metodlar tizimidir [7].

Raqamli texnologiyalar - bu axborotni (ma’lumot, ovoz, tasvir, video) raqamli ko‘rinishda ishlab chiqish, 
saqlash, uzatish va qayta ishlashga imkon beruvchi vositalar va usullar majmuasidir. Musiqa sohasida bu 
texnologiyalar musiqa yaratish, yozish, tahrirlash, tinglash, tarqatish va ta’lim berish jarayonlarini raqamlashti-
rish orqali amalga oshiriladi.

TADQIQOT METODOLOGIYASI
Mazkur tadqiqotda umumta’lim maktablarining musiqa madaniyati darslarida raqamli texnologiyalardan 

foydalanishning pedagogik va metodik imkoniyatlarini o‘rganish maqsadida ilmiy adabiyotlarni tahlil qilish, 
qiyosiy taqqoslash, tizimlashtirish va umumlashtirish metodlaridan foydalanildi. Ilmiy adabiyotlarni tahlil qilish 
metodi orqali musiqa ta’limida raqamli texnologiyalardan foydalanishga oid ilmiy-nazariy qarashlar, pedagogik 
yondashuvlar hamda raqamli ta’lim vositalarining o‘quv jarayonidagi o‘rni o‘rganildi.

Qiyosiy taqqoslash metodi asosida musiqa madaniyati darslarida qo‘llaniladigan an’anaviy va raqamli 
ta’lim vositalarining imkoniyatlari o‘zaro solishtirildi. Bunda ularning o‘quvchilarning musiqiy idroki, ijodiy faol-
ligi, mustaqil o‘rganishi va darsga bo‘lgan qiziqishiga ta’siri jihatidan o‘ziga xos xususiyatlari tahlil qilindi. Shu
ningdek, videodarslar, audioyozuvlar, multimedia taqdimotlari, interaktiv elektron doskalar, kompyuter dasturlari 
va mobil ilovalardan foydalanishning musiqa ta’limidagi didaktik imkoniyatlari tizimlashtirildi.

Umumlashtirish metodi yordamida o‘rganilgan ilmiy-nazariy manbalar va qiyosiy tahlil natijalari asosida 
musiqa madaniyati darslarida raqamli texnologiyalardan samarali foydalanishga ta’sir etuvchi asosiy omillar 
aniqlandi. Tadqiqot metodlarining kompleks qo‘llanilishi raqamli texnologiyalarning musiqa ta’limidagi peda-
gogik imkoniyatlarini baholash, mavjud muammolarni aniqlash hamda ulardan samarali foydalanishga doir 
ilmiy-amaliy xulosalar ishlab chiqish imkonini berdi.

1	 https://lex.uz/docs/-5032128



AKTABGACHA VA
AKTAB TA’LIMI

AKTABGACHA VA
AKTAB TA’LIMI

509

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, avgust, 8(1)-son

TAHLIL VA NATIJALAR
Umumta’lim maktablarida musiqa madaniyati darslarini tashkil etishda raqamli texnologiyalarni qo‘llash 

o‘quv jarayonining sifat va samaradorligini sezilarli oshiradi. Darslarni texnologiyalashtirish deganda, musiqa 
ta’limi mazmunini zamonaviy pedagogik yondashuvlar, multimedia vositalari hamda interaktiv platformalar 
asosida tashkil etish tushuniladi. Bunday yondashuv o‘quvchilarning darsga bo‘lgan qiziqishini kuchaytiradi, 
bilimlarni o‘zlashtirish jarayonini esa yanada faol qiladi.

Shuningdek, raqamli texnologiyalar asosida dars jarayonini loyihalash, o‘quvchilarning mustaqil va ijodiy 
faoliyatini faollashtirish, ta’lim sifati va motivatsiyani oshirish omillari ilmiy tahlil etilgan. Raqamli texnologi-
yalar musiqiy bilimlarni o‘zlashtirish jarayonida o‘quvchilarning faolligini oshirish, ularning eshitish, ritm, ijodiy 
tasavvur kabi qobiliyatlarini rivojlantirishga xizmat qiladi.

Musiqa madaniyati darslarida videodarslar, taqdimotlar, audioyozuvlar, interaktiv elektron doska, kompyu
ter dasturlari va mobil ilovalardan foydalanish orqali o‘quvchilar musiqa madaniyatining asosiy tushunchalarini, 
ritm va kuylarni ko‘rgazmali ravishda o‘zlashtirish imkoniga ega bo‘ladilar. Bunday vositalar dars materialini 
nafaqat yengilroq anglashga, balki amaliy mashqlarni sifatli bajarishga ham xizmat qiladi.

Bugungi kunda musiqa madaniyati darslarida raqamli texnologiyalardan foydalanishda bir qancha 
muammolarga ham duch kelamiz. Garchi maktablar kompyuter texnikasi bilan ta’minlanayotgan bo‘lsa-da, 
musiqa xonalarining fanga moslashtirilgan raqamli vositalar bilan jihozlanish darajasi past.

Bundan tashqari, A. Musayev va boshqa tadqiqotchilar ta’kidlaganidek, ko‘plab musiqa o‘qituvchilari 
an’anaviy metodikaga tayangan holda darslarni tashkil etadi, bu esa ularning raqamli muhitga tayyor emasligini 
ko‘rsatadi [8].

XULOSA VA TAKLIFLAR
Yuqorida keltirib o‘tilgan muammolarni bartaraf etish hamda ta’lim sifatini yangi bosqichga olib chiqish 

uchun darslarda faqatgina kompyuter va ovoz kuchaytirgichdan foydalanish bilan cheklanmasdan, musiqa 
xonalarini ixtisoslashgan raqamli asboblar bilan jihozlash zarur.

O‘qituvchilar uchun nafaqat umumiy kompyuter savodxonligi, balki ixtisoslashgan musiqiy dasturlar bo‘yicha 
maqsadli malaka oshirish kurslarini joriy etish lozim. A. Musayev aytganidek, o‘qituvchi raqamli muhitda yo‘nal-
tiruvchi rolini o‘ynashi uchun o‘zi bu vositalarni mukammal bilishi shart [8]. Ta’kidlash lozimki, raqamli texnologi-
yalar musiqa o‘qituvchisidagi jonli ijroni cheklashi emas, balki uni to‘ldirishi va keng imkoniyatlar yaratishi kerak.

da”gi PQ–4851-son2 qarori.

2.	 G. M. Davronova. “Musiqa o‘qitishda innovatsion texnologiyalar”. Darslik. – Samarqand, 2024. – 15-bet.
3.	 К. Б. Холиков. Модульная музыкальная образовательная технология как важный фактор развития учебного 

процесса по теории музыки. Scientific Progress. – 370–374-betlar.
4.	 Dilrabo Zubaydullayevna Gulyamova. “Umumta’lim maktablarida musiqa darslari istiqbollarida raqamli texnologiyalarni 

10.	 Wikipedia.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

